
送劉仲修

作者：戴良　元末明初

本作品收錄於《列朝詩集/甲前05》

名都鬱佳麗，公室兼弘敞。

繽紛集時彥，袞袞歸世網。

若人固忠勤，受命逾震蕩。

藩國簡車徒，邊亭巡境壤。

道途邈以夐，山川修且廣。

月宵抱影息，霜晨流念往。

仰看零露團，俯聽悲風響。

景物勞夢思，驅馳罷心賞。

去水無回波，長途有徂鞅。

臨分恨莫留，搔首獨長想。

此作品在全世界都属于公有领域，因为作者逝世已经超过100年，且作品于1931年1月1日

之前出版。

